
Аилацәажәара 

Аԥсны иҿыцӡоу аҭоурых 
а ҟ н ы  – а х ь ӡ  д у қ ә а

Март 4 азы 13 шықәса ҵит Аԥсны 
Аҳәынҭқарра Раԥхьатәи Ахада 

Владислав Григори-иԥа Арӡынба 
иԥсҭа заара далҵи жьҭеи.

Жәаха шықәса уажәаԥхьа, 2010 
шықәса март 4 азы акыраамҭа ихьу-
аз ачымазара хьанҭа иахҟьаны, 
иԥсҭазаара далҵит иналу ка-
аӡаша аҳәынҭ қарратәи аполи-
тикатәи аусзуҩ, ҳаамҭазтәи Аԥсуа 
ҳәынҭқарра ашьаҭаркҩы, аҵарауаҩ-
мрагы ла раҭҵааҩ ду, Аԥсны Аҳәынҭ-
қарра Раԥхьатәи Ахада Владислав 
Григори-иԥа Арӡынба.

Владислав Арӡынба диит 1945 
шықәса маи 14 азы Аҟәа араи-
он Ешыра ақыҭан. Абра имҩасит 
ихәыҷра, ишколтә шықәсқәа. 1962-
1966 шықәсқәа рзы аҵара иҵон 
Аҟәатәи Аҳәынҭ қарратә арҵаҩратә 
институт аҭоурых факультет аҟны. 
Нас дҭалеит СССР аҭҵаара дыррақәа 
Ракадемиа Мрагы лараҭҵаара аин-
ститут аспирантура. Қәҿиа рала да-
налга ашьҭахь убри аинститут аҿы 
аус иуан.

В.Арӡынба аҭҵаарадырратә 
усумҭақәа 40 инареиҳаны дравторуп. 

1988 ш. азы В.Арӡынба Д.Гәлиа 
ихьӡ зху абызшәеи, алитературеи, 
аҭоурыхи Аԥснытәи ринститут ади-
ректорс далырхуеит. Иара убри 
ашықәс азы Аԥсны Иреиҳаӡоу 
Асовет адепутатс, 1989 шықәсазы 
СССР Иреиҳаӡоу Асовет адепутатс 
далырхуеит. В.Арӡынба аполи-
тика ду далалеит Асовет Еидгы-
ла аҭоурых иуадаҩӡаз аамҭақәа 
руак азы, иара убрахь иналаҵаны 
Аԥсынгьы.

1990 ш. азы В.Арӡынба Аԥсны 
Иреиҳаӡоу Асовет Ахантәаҩыс да-
лырхит.

Қырҭтәыла Аԥсны ианақәла 
1992 шықәсазы атәыла хьчара 
Аҳәынҭқарратә Еилакы Ахан-

тәаҩыс дҟалоит, хадара азиуеит 
амилаҭ-хақәиҭратә  қәԥара . 

1993 ш. сентиабр азы уи инап-
хгарала Аԥсны жәлар Аиааира 
ргеит.

1994 ш. ноиабр 26 азы В.Арӡынба 
Аԥсны Аҳәынҭқарра Раԥхьатәи 
Ахадас далхын, 1999 ш. октиабр 
3 азы ҩаԥхьа Аҳәынҭқарра Ахада 
иҭыԥ ахь деиҭалхын. 

А ԥ с а д г ь ы л  и н а л у  к а а ӡ а ш а 
аҳәынҭ қарратә усзуҩ В.Арӡынба 
илшамҭақәа ахәшьара ҳаракы 
рнаҭеит. Иана шьоуп «Ахьӡ-Аԥша» 
аорден актәи аҩаӡара. Ихҵоуп 
Аԥсны Афыр хаҵа ҳәа ахьӡ. 

* * * Март 4 – Аԥсны Аҩбатәи Ахада 
Сергеи Уасил-иԥа Багаԥшь имши-
ра ауп. Иԥсы ҭазҭгьы абри аҽны 
ихыҵуан 74 шықәса.

Сергеи Уасил-иԥа Багаԥшь диит 
Аҟәа, 1949 шықәса март 4 азы. 
10-тәи абжьаратәи аԥсуа школ 
доушьҭымҭоуп. Агроном изанааҭ 
ала  асубтро  пикатә  нхамҩа 
аинститут далгеит. Уаҟа аҵара 
шиҵозгьы аҩызауад аҟны усуҩыс, 
Аҳәынҭбанк аҟны инкас саторс аус 
иуан.

1972 шықәсазы Мықәтәи аефир-
хәшатә совнхара агрономиатә 
ҟәша деиҳабын, нас аррамаҵура 
ихигон, ашьҭахь акомҿареид-
гылатә усураҿы дыҟан – акомҿар- 
идгыла Аԥснытәи аобком инструк-
торс аус иуан. 

1982 шықәсазы апартиа Очам-
чыратәи араиком актәи амаӡаны-
ҟәгаҩыс, 1992 шықәсазы – Аԥсны 
Амини стрцәа Рсовет ахантәаҩы 
актәи ихаҭы ԥуаҩыс, 1995 шықә-
сазы Аԥсны Аԥыза-министр актәи 
ихаҭы  ԥуаҩыс дыҟан.

Аԥсны жәлар Рџьынџь тәылатә 
еибашьра аан Аԥсны Арбџьар 

М ч қ ә а  м а те р и а л -тех н и  к а л а , 
раԥхьаӡа иргыланы – бџьарла, 
џьаԥ ҳаныла, былтәыла, хәшәыла, 
фатәыла реиқәы ршәара ина-
пы алакын. Аусура ду мҩаԥигон 
А л а д а  Ур ы с  т ә ы л е и  Н х ы ҵ -
Кавкази рҟнытә хатәгәаԥхарала 
аибашьцәа рыҩнуҵҟа . Дры-
лахәын ақырҭуа-аԥсуа еимакы 
ҭынчымҩала аҭышә ныртәалара 
иазкыз аиҿцәа жәрақәа.

С.Багаԥшь ихаан еиҭашьа-
қәыргылан аибашьра ашьҭахь 
ақырҭцәа рнапаҿы иҟаз Кәыд-
рытәи аиҩхаа аҩадатәи ахәҭаҿы 
Аԥсуа ҳәынҭқарра аиурисдикциа. 
Сергеи Багаԥшь аҳәынҭқарра 
данахагылаз, 2008 шықәса ав-
густ азы Урыстәыла аганахьала 
исуверентәу ихьыԥшым ҳәынҭ-
қаррак аҳасабала Аԥсны офици-
алла иазхаҵан, нас – Венесуела, 
Ника рагуа, Науру, Тувалу. 

Урыстәыла аганахьала Аԥсны 
ахьыԥшымра аназхаҵаха ашьҭахь, 
Аԥсны усуратә визитла даҭааит 
Урыстәылатәи Афедерациа Аԥыза-
министр Владимир Путин (2009 
ш.), 2010 ш. август азы – Урыстәыла 
усҟантәи Апрезидент Дмитри Мед-
ведев.

Абри аҽны Ешыреи Џьгьардеи 
ақыҭақәа рҟны иҟоу Владис-
лав Арӡынбеи Сергеи Багаԥшьи 
рнышәы нҭрақәа ирҭааит Аԥсны 
Ахада Аслан Бжьаниа, уи ихаҭы-
ԥуаҩ Бадра Гәынба, Жәлар Реи-
зара Аиҳабы Лаша Ашәба, Аԥсны 
Аҳәынҭ қарраҿы Урыстәылатәи 
Афедерациа ацҳара жәҳәаҩ Ми-
хаил Шургалин, Аԥсны Придне-
стровтәи Молдавтәи Ареспубли-
ка аофициалтә хаҭарнак Гарри 
Кәпалба, Аԥсны жәлар Рџьын-
џьтәылатә еибашьра аветеранцәа, 
аполитикатәи ауаажәларратәи 
еиҿкаарақәа рхаҭарнакцәа.

А ҧ с н ы  Ах а д а 
Ас л а н  Б ж ь а н и а 

ипресс-конференциа  
Март ҩба рзы имҩа ҧысит 

Аҧсны Аҳәын ҭқарра Ахада 
Аслан Бжьаниа ипресс-конферен-
циа. Уи хықәкыла иазкын ааигәа 
атәыла Ахада Урыс тәылатәи Афе-
дерациа ашҟа иусуратә ныҟәареи 
Ареспуб лика Беларус ахь инеиреи 
рылҵшәақәа. Убри инаҷыданы 
Аҳәынҭқарра Ахада иазгәеиҭеит 
ажурналистцәа егьырҭ ргәы иҵхо 
азҵаарақәагьы рҭак аҟаҵара 
дшазхиоу. 

А с л а н  Б ж ь а н и а  а ҧ с у а 
телехәаҧшра акор рес пондент 
Фатима Гьергьиа-ҧҳа «Раҧ хьаӡа 
акәны аҭоурых ҿыц аҿы Аҧсны 
Ахада Беларусиа иаҭаара иарааи-
гәанатәуама Беларусиа ага-
нахь ала Аҧсны азхаҵара?» ҳәа 
лызҵаара аҭак ҟаҵо иазгәеиҭеит 
иаҳхысыз ашықәс азы Аҧсны 
даҭааны дшыҟаз Беларусиа Ахада 
Алеқсандр Лукашенко. Уи Аҧсны 

иҟазаара аан ааҧхьара ииҭеит  
Беларусиаҟа инеира дшазыҧшу 
ала. «Иахьа иҟоуп аӡәырҩы уахь 
сцара згәамҧхақәаз, имаҷымкәа 
ацәажәарақәа цәырнагеит, аха 
ари аҩыза азҵаара ду аҿы иха-
доуп анапхгара аимадара ан-
рыбжьоу. Убри ауп уахь ҳцара 
хықәкысгьы иамаз», – иҳәоит 
атәыла Ахада. 

Аслан Бжьаниа Беларусиа 
иҟазаара иалагӡаны дырҭааит 
еиуеиҧ шымыз анаплакқәа. Убри 
аан иазгәе иҭеит ари арспублика 
иахьа аҿиара амҩа ишану, ирҿу-
ҵаашагьы шырацәоу. Хықәкыла 
далацәа  жәеит атехнологиа 
ҳаракқәа Беларустәи Рпарк. «Ҳара 
иахьа ҳазхиоуп еиуеиҧшым 
ахырхарҭақәа рыла Беларусиеи 
ҳареи ҳусеицура.  Минск ҳаҟа-
заара зҭахымыз, иаҧырхагаз 
амчқәагьы ыҟан, убри аҟнытә 
Беларусиа Ахада ҳаиҧы лараан 
инаҵшьны иазгәеиҭон, Қырҭтәыла 
ари афакт даара ишыргәамҧхаз 
атәы», – иҳәеит атәыла Ахада. 

Аслан Бжьаниа Минск иҟазаара 
а л ҵ ш ә а қ ә а  д ы р з а а ҭ г ы л о , 
инаҵшьны иазгәеиҭеит Белару-
сиа еснагь аиҩызаратә политика 
шымҩа ҧнагоз ҳтәыла аганахьа-
ла. Ахәҭакахьала даза аҭгылеит 
1992-1993 шықәсқәа рзтәи аи-
башьра ашьҭахь ИАР атәылақәа 
рганахьала Аҧсны амацәаз 
аҭакра Беларусиа шады мгылаз. 

«Аҵыхәтәантәи аамҭазы Жене-
ва имҩаҧысӡом еицаҳзеиҧшу 
аиҿцәа жәарақәа. Убри аҟнытә 
ҳара  иахьа  Женева  ҳзыҧ-
хьаӡаӡом Аладатәи Кавказ 
ашәарҭадара иазкны аиҿцәа-
жәарақәа ахьымҩа ҧаҳгаша 
ҭыҧны. Минск акәзар,  ус еиҧш 
иҟалар алшоит, иагьыҟоуп, абри 
ахыр харҭала аус ҳаулароуп», – 
иҳәеит Аслан Бжьаниа. 

Минск имҩаҧысыз аҳәынҭ-
қаррақәа рхадацәа реицәажәара 
аан хықәкылатәи аиқәыша-
ҳаҭрақәа алыршан. Урҭ рыз-
кын  а тәылақәа  рыҩбагьы 
ртәылахьчара аминис тррақәеи 
амаҵзура ҷыдақәеи рхыр  харҭала 
аимада рақәа рышьа қәыргылара, 
економикала аусеицура арҭбаара. 

Аекономикатә усеицура даза-
аҭгыло, Аслан Бжьаниа  иҳәеит 
Минсктәи аиҧылара аан аганқәа 

аиқәшаҳаҭра шрыб жьарҵаз Очам-
чыра араион аҟны еицырзеиҧшу 
апроект ду анагӡаразы. Уи азы 
аусурақәа ирылагоит 2024 ш. 
апрель мза иахымгакәа. «Аиқәы-
ш а ҳ а ҭ р а қ ә а  р ы ҧ  ҟ а р а қ ә а 
рыла Кындыҕ иаартхо ӡынгьы-
ҧхынгьы аус зуло аҧсшьара-
курорттә комплекс аусзуҩцәа 
80 процент иреи ҵамкәа Аҧсны 
атәылауаа ракәхоит», – иҳәеит 
Аслан Бжьаниа. Иара убасгьы уи 
иазгәеиҭеит апроект аус адызу-
ло Белару сиатәи аспециалистцәа 
шракәу. Аха убри аан аҭыҧантәи 
анапхгарагьы алархәхоит, аҳәынҭ-
қарратә експертизагьы иахы-
жьхоит, аргылара азин рыҭаразы. 

Аҳәынҭқарра Ахада иара убас-
гьы Москва иҟазаара иазкны 
ажурналистцәа ирҭаз азҵаара аҭак 
ҟаҵо иазгәеиҭеит аиҧылараҟны 
ишрылацәажәаз Урыс тәылантәи 
Аҧсныҟа афымцамч аашьҭра 
иазкыз азҵаара. «Урыстәы лантәи 
афымца ҳаулоит  ҳазҭоу амза 
нҵәаанӡа. Уи хәы змаӡам цхыра-
ароуп Урыстәылатәи Афедера-
циа аганахьала. Ҳәарада, иахьа 
иҟоуп аиҧҟьарақәа ауааҧсыра 
фымцамчла реиқәыршәараҿы. 
Аха убри ацхыраара ҳмаур, 
аҭагылазаашьа иҵегьы еицәахар 
алшон», – ҳәа азгәеиҭеит уи. 

Аҧсны Ахада Аслан Бжьаниа 
ипресс-конференциа  

Афымцанхамҩа ацхрааразы 
акредит азы акәзар, Аҧсны Аха-
да иҳәеит уи ада ҧсыхәа шыҟам. 
«Урҭ аҧарақәа рыла иаахәатәуп 
ауааҧсыра инырхуа афым-
цалашара узырбо амаругақәа. 
Ус еиҧш иҟоу аҧхьа ӡагақәа 
ахьықә  ҳаргылаз аҭыҧқәа рҟны 
афымца лашара ахәҧса ршәоит 
80 процент инарзынаҧшуа. 
Аҧхьа ӡагақәа ахьықәгылам 40 
процентгьы иршәаӡом. Ус анакәха, 
арҭ аҧхьа ӡагақәа афымца лашара 
аиҷаҳара акыр иацхраауаны 
иҳаҧхьаӡоит, акредитгьы убри 
ақәха рџьра хықәкыс иҳамоуп», – 
иҳәеит Аслан Бжьаниа. 

Аҳәынҭқарра  Ахада  Мо-

с к в а  и ҟ а з а а р а  и а л а г ӡ а н ы 
аиҧыларақәа рҟны иазааҭгылан 
Владислав Арӡынба ихьӡ зху 
Жәлар бжьа ратәи аҳаиртә баҕәаза 
иагу-иабзоу аҟаҵара апроекти 
Урыстәылаҿы ҳаирла аимадара 
аиҭарҿыцреи ирызку аиҳабы-
рабжьаратә еиқәышаҳаҭра анаг-
ӡаразы аусмҩа ҧгатәқәа. 

А п р е с с - к о н ф е р е н ц и а ҿ ы 
иззааҭгылаз азҵаарақәа ируакын 
акриптоҧарақәа изакәанымкәа 
рырҳара иаҿагыланы ақәҧаразы 
Ареспуб ликатә штаб аусура 
атәы. Ахада иажәақәа рыла, ари 
аштаб иалшо зегьы ҟанаҵоит 
изакәанымкәа акрипто ҧарақәа 
зырҳауа раанкыларазы. Аш-
таб аусура алҵшәақәа рыла 

ианеиҿкаахаз инаркны ирбеит, 
ирымырхит 1261 аппаратқәа. 

«Апарт-сасааирҭақәеи апарта-
ментқәеи рыргылара даараӡа 
алҵшәа бзиа аанашьҭуеит ҳҳәын-
ҭ қарразы», – ҳәа азгәеиҭеит Аслан 
Бжьаниа апресс-конференциаҿы. 
У и  и а ж ә а қ ә а  р ы л а  з е г ь ы 
раҧхьаӡа иргыланы ҳбиуџьет 
алага лақәа аиуеит, иара убас-
гьы имаҷ ҩымкәа ауааҧсыра 
усурҭа ҭыҧла еиқәы р шәахоит. 
Мрагы ларатәи араион аҿиара 
иацхраауеит, иарласуеит газ-
ла аиқәыр шәара, аҳаирбаҕәаза 
аиҭашьақәыргылара, иара убас-
гьы аихамҩа аусура. Избанзар 
Аҧсныҟа иаауа иалагоит асасцәа, 
аҽҭаҩра азин змам, аха убри 

аан ирзыҧҵәоу аамҭа иҭагӡаны 
зыҧсы зшьо. 

Аслан Бжьаниа атәыла Аха-
дас иҟазаара иалыршаны иӡбоу 
азҵаарақәа дырза аҭгыларц 
ажурналистцәа ирҭаз азҵаара 
аҭак ҟаҵо иазгәеиҭеит зегьы 
реиҳа ихадоу акы акәны ишиҧ-
хьаӡо адунеи зегьы зымҽ-
хакны иҟаз аковид чмазара 
иаҿа  гыланы ақәҧара, иара 
убасгьы аҧсабаратә  хҟьа-
ҧҟьақәа ирыхҟьаны ааха зауз 
ауааҧсыра рыцхы раара, аҳаза-
лх р а т ә  м а ҵ з у р а  а у с у р а 
акырӡа аиҕьтәра, ауааҧсыра 
нхарҭа ҭыҧла реиқәыршәара, 
хазы игоу акате го риақәа рахь 
и а ҵ а н а к у а  а ҭ а а ц ә а  р а қ ә а 
афинанстә цхыраара рыҭара, 
ауала  фа хәқәа рышьҭыхра. Иара 
убасгьы Урыстәылатәи Афе-
дерациа ацхыра арала хәыда-
ҧсада ҳашколқәа зегьы рҵага 
шәҟәыла реиқәы ршәара, 7746-
ҩык ауааҧсыра хырха рҭалатәи 

афинанстә цхыраара рыҭара. 
Аслан Бжьаниа изы даараӡа 
акры зҵазкуаз акәны иҟаз Не-
стор  Лакоба  Иҩны-амузеи 
аиҭашьа қәыргылара ахацыркра. 
Уаҟа аусурақәа хыркә шахоит 
сынтәатәи ашықәс азы.  

А ж у р н а л и с т ц ә а  и р ҭ а з 
азҵаарақәа ируакын ачынуа 
ирымоу ирыхӡу ашәҟәы аҭага-
ларазы азакәан аусура атәы. 
Ари азҵаара аҭак ҟаҵо, ажурна-
листцәа рҿа ҧхьа иаахтны иҳәеит 
Аҳәынҭқарра хадас дҟалаанӡа 
имази иахьа ихьӡала иҭагалоу 
амазареи ртәы. 

Аслан Бжьаниа имҩаҧигаз 
апресс-конфе ренциа мҩаҧысуан 
ҩ - с а а ҭ к  и н а р  з ы  н а ҧ ш у а .  
Ақыҭанхамҩа , аекономика , 
акультура, адемо графиа уҳәа 
ирызкны ажур на    листцәа ирҭиуаз 
азҵа  арақәа зегьы рҭак ҟаиҵеит. 
Аҳәынҭ қарра Ахада иазгәеиҭеит 
рацәак хара имгакәа ҩаҧхьа 
реиқәшәара дшазыҧшу. 

Ш. ТорчуА

Станислав Лакоба – 70 шықәса

Аҵарауаҩ, аҭоурыхҩҩы 
Аԥсны Ахада Аслан Бжьаниа 70 

шықәса ихыҵра идины  ҳәалеит 
а ҭ о у р ы х ҩ ҩ ы , а л и т е р а т о р, 
ауаажә  ларратәи аполитикатәи 
ус з у ҩ , А ԥ с н ы т ә и  а ҳ ә ы н ҭ-
университет апрофессор Ста-
нислав Лакоба. Адны  ҳәа   лараҿы 
иазгәаҭоуп: 

«Ҳаҭыр зқәу Станислав Зосим-
иԥа! ишәыды с ныҳәалоит 70 
шықәса шәхыҵра! 

Аҭҵаа радырреи, аҟазареи, 
ауаажә ларратәи аполи тикатәи 
усуреи рҟны шәхы аарԥшуа, 
Шәара алага ламҭа ду ҟашәҵеит 
аԥсуа жәлар рмилаҭ-хақәи-
ҭтәратә қәԥараҿы.

Ҳаҭыр ақәҵатәуп  Аԥсны 
акультуратә, аҭоурыхтә, адоуҳатә 
ҭынха аиқәы рхараҿы, жәлар-
б ж ь а р а т ә и  а г у м а н и т а р т ә 
еимадарақәа рырӷә  ӷәараҿы 
шәла галамҭа. 

Ишәзеиӷьасшьоит агәабзиара, 
г а н р а ц ә а л а  ш ә н а п ы  з л а к у 
аусураҿы ақәҿи арақәа!»

Иара убас Станислав Лакоба Им-
шира идиныҳәалеит Аԥсны Жәлар 
Реизара Аиҳабы Лаша Ашәба.

* * *Станислав Зосим-иԥа Лакоба 
диит 1953 шықәса февраль 23 
азы Аҟәа. Ашкол данҭазгьы архе-
ологиеи аҭоурыхи дрызҿлымҳан, 
дрылахәын амшын аԥшаҳәаҿы 
имҩаԥыргоз ажрақәеи шьха-
тәылатәи аекспедициақәеи.

С.Лакоба далгеит А.М. Горки 
ихьӡ зхыз Аҟәатәи аҳәынҭқарратә 
арҵаҩратә институт. Акыршықәса 
корреспондентс аус иуан агазеҭ 
«Советскаиа Абхазиа» аҟны, 
нас Аԥсны аҭоурыхи акультуреи 
рбаҟақәа рыхьчара Аилазаара 
а ҵ а р а у а ҩ - м а ӡ а н ы ҟ ә г а ҩ ы с . 
1985 шықәсазы «Аԥсны актәи 
Ур ы с т ә ы л а т ә и  а р е в о л и у -
ц и а  ашықәсқәа раан» атемала 
акандидаттә диссертациа ихьчеит.

1980-1999 шықәсқәа рзы 
Д.Гәлиа ихьӡ зху абызшәеи, 
аҭоурыхи, алитературеи Аԥснытәи 
ринститут (иахьа – Аԥсуаҭҵааратә 
институт) аҟны ҭҵаара дырратә 
усзуҩыс, аҭоурых аҟәша аиҳабыс 
аус иуан. 2000 ш. инаркны 2004 
ш. азынӡа инаԥхьаз профессорк 
иаҳасабала аҭҵаарадырратә 
усура даҿын ауни верситет Хок-
коаидо (Иапониа) аславиантә 
ҭҵаарақәа Рцентр аҟны. Убраҟа 
иҭижьит ҩ-шәҟәык: «Аԥсны – де-
факто мамзаргьы Қырҭтәыла-
де-иуре?», «Аԥсны аимпериақәа 
ҩба рышьҭахь. XIX-XXI ашә. 
Аочеркқәа».

Л а к о б а  и ҭ ҵ а а р а  д ы р р а т ә 
интересқәа рымҽхак ҭбаауп. Урҭ 
ирыҵа ркуеит Кавказ ажәларқәа 
рҭоурых, ркультура, адунеитәи 
аре гионтәи аполитика, мрагы-
ларатәи апоезиа, апроза. Уи драв-
торуп Аԥсни Кавкази рыжәларқәа 
рҭоурыхи, рполитикеи, ркульту-
реи ирызку шәкы инареиҳаны 
ашәҟәқәа, амонографиақәа, 
арҵагатә шәҟәқәа, астатиақәа 
аочеркқәа уҳәа. 

«Аԥсны аполитикатә ҭоурых 
а о ч е р к қ ә а » , « А с л а н б е и » , 
«Қарҭынтәи аҭоурыхҩҩцәа рахь 
аҭак» уҳәа Лакоба иусумҭақәа 
ирныԥшуеит Аԥсны ажәытәи 
аҿатәи аҭоурых ахәшьара 
ҿыцқәа рыҭара. Станислав Ла-
коба иара убас авторс дрымо-
уп апоезиатә, апубли  ци стикатә 
ҩымҭақәа жәпакы. «Сухум-Кале 
аҟны амшқәа мҩасуан…» ҳәа 
захьӡу ишәҟәаҿы иҟоуп А.Белыи, 
О.Мандельштам, В.Каменски, 
Аԥсны иаҭаахьаз, уи иазкны 
аҩымҭақәа аԥызҵахьаз еицыр-
дыруа апоетцәа, ашәҟәы ҩҩцәа 
аӡәырҩы ирызку ахқәа. 

С.Лакоба 1991 ш. азы Аҟәа 
иҭыжьыз арҵагатә цхыраагӡа 
«Аԥсны аҭоурых» аредактор хада 
иоуп. Уи еиҭаҭыжьын Гәдоуҭа 1993 
ш. азы. 2006, 2015 шықәсқәа рзы 
академик Олег Бӷажәбеи иареи 
еицҭрыжьит 10-11 аклассқәа рзы 
«Ажәытәӡатәи аамҭақәа ина-
дыркны ҳамшқәа рҟынӡа Аԥсны 
аҭоурых» арҵага шәҟәы.

Убри ашәҟәы ала аҭоурых 
ддырҵоит Аԥсны ашколқәа рҟны 
мацара акәымкәа, Аԥснытәи 
аҳәынҭ университет аҟынгьы.

Ст а н и с л а в  Л а к о б а  п о -
л и тикк иаҳасабала активла 
далахәын Аԥсны Жәлар рфо-
рум «Аидгылара», зныкымкәа 
дықәгылахьан Кавказ ашьхарыуа 
жәларқәа Рконфедерациа аиза-
ра дуқәа рҟны, ақырҭуа ҵарауаа 
дырҿагылон аԥсуа ҭоурыхи акуль-
туреи рызҵа арақәа рганахьала, 
ихьчон аԥсуа жәлари урҭ рҳәынҭ-
қарреи рхалаҟазаара.

Станислав Лакоба Аԥсны 
Иреиҳаӡоу Асовет (1991-1996) 
адепутатс дыҟан. 1993-1994 
шықәсқәа рзы – Аԥсны Иреиҳаӡоу 
Асовет ахантәаҩы актәи ихаҭы-
ԥуаҩыс, 1994-1996 шықәсқәа рзы 
Аԥсны Жәлар Реизара Аиҳабы 
актәи ихаҭы ԥуаҩыс. 

Уи дрылахәын ООН ахадарала, 
Урыстәыла абжьаҟазарала, ОБСЕ 
алахәрала ақырҭуа-аԥсуа еимакы 
аҭышәныртәаларазы Женеватәи 
аиҿцәажәарақәа.

2005-2009 шықәсқәа, 2011-
2013 шықәсқәа рзы Аԥсны 
ашәарҭадара Ахеилак амаӡа-
ныҟәгаҩыс аус иуан. 

Станислав Лакоба Аԥсны 
ашәҟәыҩҩцәа Реидгыла да-
лоуп. Ҳазну аамҭазы Аԥснытәи 
аҳәынҭ университет аҟны XIX-
XX ашәышы қәсақәа рзы Аԥсны 
аполитикатә ҭоурых азҵаарақәа 
ирызку акурс ҷыдақәа дрыԥхьоит 
Аԥснытәи аҳәынҭуниверситет 
аҟны.  

Б. ҚАџьиА

Д а у р  д ф ы р х а ҵ а нД а у р  д ф ы р х а ҵ а н

(Алгарҭа 3-тәи ад.)

Д а у р 
дфырхаҵан

Д а у р 
дфырхаҵан

Ашколтә шықәсқәа

Аҧсны аибашьра ианалага 
аҽны амра каххаа иҧхон. Зе-

гьы русқәа ирҿын. Аҟәа ақалақь 
аихамҩатә вокзал ааигәара ин-
хоз, Владислав Аҩӡба игәылара 
зыҧсҭазаара иалҵыз аӡәы 
иҩынҩажәа мшы ыҟан. Агәылацәа 
амаҵ руан. Убри аамҭазы Даур 
Аҩӡба иан даалыдгылан, ҧшьаала 
ус леиҳәеит: «Абыржәы, абраҟа 
исаҳаит 70 танк Аҧсны иалалеит 
ҳәа!»

– Азныказы, – лҳәеит иан Свет-
лана Роева-Аҩӡба, – исҳәоз 
сҿамшәеит. Аха, нас абарҭ ажәақәа 
аасҿыҵҟьеит: – Уи иашаӡам, 
ихоумҵан!

Ацәажәара  зцәыуадаҩыз 
Даур иан лажәа инацылҵеит: – 
Аҧсхәрахьы Турбаза аила нхарҭа  
аҟынтә иаараны иҟаз аӡәгьы 
зымааӡеит. Уаҟа уи аамҭазы 
ақырҭуа гвардиа еиуаз атехника 
аларга ла хьазаарын. Ахәылбыҽха 
ақалақь иалахысуа иалагеит…

Аҩӡба Даур Владислав-иҧа 

диит 1973 шықәса  нанҳәа 21 рзы 
Аҟәа ақалақь аҟны. Даныхәыҷыз 
инаркны аҵара бзианы иҵон. 
Иааигәа-сигәа иҟаз зегьы  
дрызҿлымҳан. Деилыҷҷан, ихшыҩ 
бзиан. Қәҿиарала Н.Лакоба ихьӡ 
зху Аҟәатәи 10-тәи абжьаратә 
школ далгеит. ААУ абаҩрҵәыратә 
факультет дҭалеит. 

– Даур маха-шьахала дыҕәҕәан, 
– иҳәеит иашьа Руслан, – ҳаб ААУ 
аҟны аус иуан. Иара иҧсҭазаара 
зегьы аспорт иадиҳәалеит. Ат-
летика ласы ала ахәыҷқәа 
азыҟаиҵон. Қарҭ абаҩрҵәыратә 
факультет далгахьан. Даур ҳаб 
имҩа данылеит. Уи аспорт хкы 
«дзиудо» аҟны ихы ҧишәон, 
аихьӡарақәагьы иман. Уи ахҧатәи 
акурс абаҩрҵәыратә – факуль-
тет данҭаз инаркны зыҟаҵаҩыс 
аусура далагахьан. Иазыҟаиҵоз 
агәыҧгьы иман.

– Аибашьра аҧхьатәи амшқәа 
рзы аҧсуа-ақырҭуа ганқәа аинра-
аларахь ииасызшәа ҳаларҳәеит. 
Убри аамҭазы, – лҳәеит Даур иан 
Светлана, – Даур иҩыза Адгәыр 
Зарданиа аҩынтә раан аҭел ди-
засит. Урҭ еицны Ацҳа ҟаҧшь 
ахь еиццеит. Сара схы ахьыз-
го сыздыруамызт. Ус, аҵыхәтәан 
аҩны дааит. Иҧштәы ихыгга 
дыҟан. Дара аҩныҟақәа рахь 
иаарышьҭит, хымш аинраалара-
зы аиҿцәажәарақәа мҩаҧысуеит 
ҳәа рыларҳәеит.

– Даур, – лажәа иацылҵон 
иан Светлана, – акласс аҿы 
ицтәаз зегьы иара иахь аҭел 
иасуан, иҵаауан иҟаҵатәузеи 
ҳәа. Иара лакҩакрада аҭак 

риҭон: «Зегьы ҳаибашьуеит».
Даур Аҩӡба иҩызцәеи иареи 

Гәдоуҭаҟа ицаразы аҽеидкылара 
иалагеит. Акласс аҟны аҵара 
ицызҵоз Адгәыр Зарданиа иан-
шьа машьынала ицоз еицигеит.

Даур деидаҳкылеит. Маҭәақәак 
иарҭмаҟ изҭасҵеит. Иаб имаз 
аҧара ииҭеит. Убасҟн амҩа 
данықәлоз ауп данызбаз, уаҳа 
Даур илакҭа сызҭамҧшӡеит, – 
лажәа иацылҵон Светлана.

Даур аимадара аус ахьынӡауаз 
лассы-лассы Аҟәа иалахан иҟаз 

иани иаби аҭел дырзасуан. 
«Ацҳала шәиаагоит, шәымшәан, 
шәалҵ! – ҳәа.

– Иахьагьы ибжьы хаа слымҳа 
иҭаҩуеит. Аха ақалақь алҵра, ҳара 
ҳзы даара иуадаҩхеит. Насгьы 
Даур инапала ииааӡаз ила аа-
ныжьра сцәыуадаҩын. Март 15-
16-тәи ажәылараан иҭахаз рсиа 
рыларҳәеит. Аха ианрыларҳәаз, 
Даур иӡбахә ыҟамызт. Убри 
аҟынтә агәыҕра сыман,  иҧсы 
ҭоуп ҳәа… Аҵыхәтәантәи аҕба 
Аҟәантә Гәдоуҭаҟа сыҧшәмеи 
са р е и  ҳ а ц ц о н . Уа ҟ а  Д и м а 
Аҩӡба даҳ ҧылеит. Сыҧшәма 
ижәҩахыр днықәҧшны Дима 
дыни хәаҧшит… Уи иҿаҧ шылара 
зегьы аҳәон. Даур дышҭахаз 
инышәынҭраҿы саннеи агәра зге-
ит. Усҟан сгәаҵаҿы иҿыхаз ахьаа 
иахьагьы ибылбылуа амца  сыц-
роуп, – лҳәоит Светлана.

– «Агәымшәаразы»  аме-
дал занашьоу, Даур класск аҿы 
аҵара ицызҵоз Ҭемыр Голанӡиа 
игәалаиршәон:  «Ҳара зежә 
шықәса ракәын иаҳхыҵуаз. Гагра 
ҭадыр цәаанӡа абџьар ҳамаӡамызт. 
Аха иахьынӡаҳалшоз ҳацхыраара 
ахьаҭахызаалакгьы ҳацхыраауан. 
Ус, Даури Баҭалбеи Аҩӡбеи 
Сергеи Аршба напхгара зиҭоз, 
иҷыдоу агәыҧ ахьазыҟаиҵоз иа-
лалеит. Гагра анҭадырцәы, сар-
гьы уахь сцеит. Нас ари агәыҧ 
аҟны абџьар ҳарҭеит. Убри нахыс 

Ешыратәи ахырхарҭахь ҳаиасит. 
Ҳалахәын  1993 ш.ажьырныҳәа 
хәба рзы  имҩаҧысуаз ажәылара. 
Аҩбатәи агәыҧ ицараны иҟаз 
ҳакәын, ҳахианы ҳгылан, аха 
ианылҵшәадаха, ҳармышьҭӡеит…

Даур иани иаби Аҟәа иала-
ханы иахьыҟаз дарҭынчуамызт. 
Убри аҟынтә, иҟаиҵалак дара 
рышҟа дцарц иҭахын. Убри 
аамҭазы хәажә кыратәи марттәи 
ажәыларазы аҽазы ҟаҵарақәа 
шцоз еиликааит. Зыҩны дыҟаз 
аиба шьҩы Дима Аҩӡба Даур 
игәҭакы иаҳаит. Диа цәа жәеит, 
агәра ииргеит иҟалараны иҟаз 
ажәылара ишнахоз. Даур Дима 
иажәақәа рыгәра игеит. Дизы-
ӡырҩит. Усҟан Дима Аҩӡба абас 
иеиҳәеит: «Ажәылара аҽазы-
ҟаҵарақәа аамҭа аҭахуп. Уара 
уашьа дубар уҭахын, уца! Унаб-
жьысны уаап, шәеибабап», – ҳәа 
иаҳәаны ддәықәиҵеит. Даур 
иҩыза Ҭемыр Џьопуеи иа-
реи еицны амҩа иқәлеит. Амҩан 
ажәылара ишалагаз аниаҳа, Рас-
тов инеихьан, адәыҕба дҭыҵит. 
Аҧсныҟа дхын ҳәит, аиба шьцәа 
иҽырхьигӡеит. «Саргьы салахәын, 
сырхәит сҩызцәа салыргеит. 
Аибашьраҿы узықәгәыҕуа уры-
цымзар, уаанрыжьуеит… Даур 
ҳакласс аушьҭымҭацәа зегьы 
раҧхьа днар гыланы, ахыҧша  
иман, дҟәышын. Егьырҭгьы 
ҳҳәынҭқарра ашьақә   гы лараҿы 
ирылшоз рацәахон, урҭ иахьа 
иҳазхаӡом…», – игәалаиршәон 
Ҭемыр Голанӡиа.

Даур Аҩӡба зҿы дыҟаз, аи-
башьра зегьы иалсыз, Леон 
иорден занашьаз, Аҩӡба Дми-
три зыҧсҭазаара иаалырҟьаны 
иалҵыз абас иҳәон: «Даур иҭахара 
сшьара сықәнарҟьеит. Марттәи 
ажәылара дақәымшәаразы Урыс-
тәы лаҟа ддәықәысҵеит. Иара 
изы сгәы ҭынчны ажәыларахь 
сцеит. Ҳхьаҵуа ҳалагеит. Иҭахази 
ихәызи рацәаҩын… Гәымсҭа 
абжьы ихәыз аибашьцәа рыб-
жьы алыҩуан… Исгәа лашәаӡом 
Гәымсҭа ахықәанӡа шаҟаҩы 
ахәцәа аазгоз. Убас сҩызцәеи 
сареи ихәыз аӡәы ҳашиҵаз, 
«Дима, уҧсы ҭоума?! Гәымсҭа 
нырцә аӡәы дышьны дышьҭан, 
уи уара уакәӡамзи?! – ҳәа аӡәы 
ибжьы сықәиргеит. Иахьагьы уи 
ауаҩы дысгәа лашәаӡом. Аха иа-
разнак уи Даур иакәзар ҟалап 
ҳәа ацәалашәара соуит. Иа-
реи сареи ҳаиҧшын. Шьҭахьҟа 
схынҳәит. Дысҧшааит. Гагратәи 
а и б а ш ь ц ә а  с ы ц ы р х ы р а а -

ны Гәымсҭа дыраҳгеит. Сҩыза 
Даур Сарсаниеи иареи сыҩнаҿы 
еицыкҿан. Уа сара сгәараҭаҿы 
анышә иамаҳдеит…

– Аибашьра анеилга, ҳара 
Дима Аҩӡба иҭаацәараҿы ҳнеит. 
Иҧсыбаҩ ыҵхны даҳгаразы 
ҳаннеи, Дима иан Барцыц-Аҩӡба 
Лиуба :  «Сара сыҧсҭазаара 
саналҵлак дыжәгап. Уажәы 
ара дсымазааит» лҳәеит. Уаҟа 
ҧшьышықәса анышә дамадан, 
нас Аҟәаҟа дааҳгеит. Лечкоп 
инышәнап ҟаҳҵеит. Даур иахьа-
гьы илаҧш сыцуп. Уи идҳәалоу 
ахәыцрақәа рыла сыҧсы ҭоуп, – 
лҳәеит Светлана.

– Даур, хара ихәыцуаз, аҟазшьа 
ҷыда змаз, игәыбылҩыз, аҩызцәа 
рацәаҩны еснагь зааигәа иҟаз, 
аиаша збар зҭахыз иакәын. Ина-
пы злеикуа заалакгьы иқәман-
шәалахон, ицааиуан. Аспорт аҿы 
«Ӡиудо» аганахьала Қырҭтәылеи 
Урыстәылеи дырчемпионхахьан. 
Уи иқәра шмаҷызгьы, иреиҳаӡоу 
аҩаӡарахь ахалара даҿын. Зегьы 
дҳагуп, дҳазхаӡом», – дигәала-
иршәон иашьеиҳаб Руслан.

Даур Владимир-иҧа Аҩӡба 
и ҧ ш ӡ а р а ,  и г ә а л а ш ә а р а , 
ифырхаҵара, доуҳала ибеиара, 
иеилкаара ҳаракӡан. Иҩызцәа 
ргәаҵантә иаауаз ажәа ҧхақәа 
изыркуан, алакә-фырхаҵа иеиҧш 
ихцәажәон. 

Аҩӡба Даур Владислав-иҧа 
1993 ш. март 16 рзы Аҟәа дҭахеит. 
«Агәымшәаразы» амедал иана-
шьоуп.

Г.џьыкырБА

Хашҭра зқәым 

Есышықәса жәабран ҩажәи хәба  аҽны  кәтол ақыҭа уахьнала-
ло, иҭахаз  аибашьцәа  рыхьӡала игылоу  абаҟаҿы еизоит агәыҧ 
«Дельфин» иалахәыз аибашьцәа. Абаҟа амҵан ишьҭарҵоит 
ашәҭқәа, иргәаладыршәоит иҭахаз рҩызцәа. Аҧсадгьыл ахьчара 
зхы ақәызҵаз ргәалашәара аҿаҧхьа иааҭгыланы ихырхәеит аи-
башьра аветеранцәа, иҭахаз рҭаацәа, ашколхәыҷқәа, ауаажәларра 
рхаҭарнакцәа.
А ҧ с н ы  А џ ь ы н џ ь т ә ы л а т ә 

е и башьра ианалага аҧхьатәи 
амшқәа инадыркны аҧсадгьыл 
ахьчараз абџьар иаҵагылаз 
иреиуоуп Кәтолаа рыҷкәынцәа. 
Дара апарти зантә гәыҧ аҧҵаны 
ақыҭа  уахьналало ахыр ҕәҕәарҭа  
ааныркылеит. Ирымаз абџьар 
шыра цәа мызгьы ирылшоз аҿы 
рхы еигӡомызт, аҕа ирҭоз ааха  
маҷмызт. Раҧхьатәи амшқәа 
рзы агәыҧ еидна кылоз рхыҧ-
хьаӡара жәибыжьҩык ракәын.  
Аамҭа цацы ҧхьаӡа агәыҧ аи-
лазаара еиҳа-еиҳа ихаҭәаауан. 

Атәым қыҭақәа рҟынтәигьы  иара 
иалалон, ахыҧхьаӡара еиҳахон 
абџьаргьы. 

Леон иорден занашьоу Ахра 
Гәаланӡиа иҳәоит, аибашьцәа 
ргәыҧ «Дельфин» дшақәшәаз 
цәыббрамза 2 рзы, усҟан иара 
ды з л а з  а и б а ш ь ц ә а  р г ә ы ҧ 
Ешырантәи афронт Мрагы-
ларахьтәи ахәҭахьы ииарго-
ит. «Сара санааи жәибыжьҩык 
аибашьцәа еиднакылон «Дель-
фин». Урҭ рахьтә хәҩык-фҩык 
ракәын автоматқәа змаз. Уаҳа  
абџьар ҳамамызт. Аха, агәыҧ 

аиҿкаара бзиа аман. Иҟаҳҵон 
ахырҕәҕәарҭақәа , иаҳжуан 
аҭабиақәа. Агәыҧ есааира 
еизҳауан, уи иалалоз аибашьцәа 
рхыҧ хьаӡара рацәаҩхон. Аи-
башьра анҵәамҭазы абаталион 
«Дельфин» иаҵанакуан 450 – 
ҩык аибашьцәа», – иҳәеит Ахра 
Гәаланӡиа.

Агәыҧ «Дельфин»  рылахәын 
Мрагыларатәи афронт аҟны 
аҵакы ҕәҕәа  змаз  ажәыларақәа 
жәпакы. Аибашьра адәаҿы  
иаадырҧшыз агәым шәареи 
афырхаҵареи рзы аӡәырҩы  
иранашьоуп аҳәынҭ қарратә 
ҳамҭақәа. Жәабран ҩажәи хәба  
зқьи жәшәи ҧшьын ҩажәи  жәаха 
шықәса рзы аҕацәа Мрагы ларатәи  
афронт ацәаҳәа иаҵанакуаз  
ахырхарҭақәа зегьы рыла   мҽхакы  
ҭбаала ажәылара мҩаҧыргеит. 
Хаха-хымш  ицоз аиҿахысрақәа 
раан аҕацәа ирылымшеит  аҧсуа  
еибашьцәа рхырҕәҕәарҭа  иахыс-
ны ақыҭа  алалара. Леон иорден 
занашьоу Амиран Ҵнариа ибзи-
аны игәалашәоит жәабранмза 
ҩажәи хәба рзы аҕацәа ихац-
дыркыз зымҽхак ҭбааз ажәылара  
шымҩаҧысуаз. «Аџьын џьтәылатә 
еибашьра Ду иазкәу афильмқәа 

ҳанрыхәаҧшуа иаҳамбахьеи, 
абзарбзанқәа аныҧжәалак 
ашьҭахь алҩа хчылан, аӡәи-
аӡәи еибамбо, аҳауа еишьылӡа 
иа н ы ҟоу. У б а сҵ ә ҟ ь а  и ҟ а н 
абраҟагьы. Усҟан иҭахази ирхәызи 
рацәаҩын. Аха, ҳаибашьцәа 
ирылшеит аҕа иаанкылара. Ҳара 
иаҳхықәкыз уи акәын, ҳхыдҵа 
анагӡаразы ҳаигӡаӡомызт ҳхы», – 
иҳәеит аветеран.

Есышықәсеиҧш сынтәагьы, 
жәабран ҩажәи хәба аҽны  
«Дельфин» иалахәыз аибашьцәа 
рыхьӡала игылоу абаҟаҿы еизаз 
аветеранцәа ирҳәон иахьеиҧш 
ишыр гәалашәо урҭ ахҭысқәа, 
рыбла ишыхгылоу ирывыршьааз 
рҩызцәа. «Аибашьра зыҧсы ҭаны 
иалҵыз аветеранцәа иаҳуалуп урҭ  
ргәаларшәара амырӡра.  Абри зе-
гьы иамоу хықәкык ауп–изызҳауа 
абиҧарақәа рабацәеи рабдуцәеи 
рфырхаҵара рхамыршҭра, иахьа 
ирымоу аҭынч ҧсҭазаара зхы 
ахҭнызҵаз афырхацәа рыхьӡқәа 
анаунагӡатәра» ҳәа азгәарҭоит 
аветеранцәа. Егьа аамҭа царгьы,  
аҧсуа еибашьцәа ргәымшәареи 
рфырхаҵареи  ҿырҧ шыганы  иа-
анхоит изызҳауа  абиҧара рзы.

Елана ЛАШәриАҧҳА

Аҟәа ахақәиҭтәразы
Аибашьра аҧсуа жәлар ирнаҭаз 

ааха хашҭшьа змам, аҭоурых 
адаҟьа еиқәаҵәақәа ируакуп. 
Иҟам аҧсуа ҭаацәарак уаҩҧсыла 
ари ахьаа зынмырыз. Ҩнаҭала 
изхьымсызгьы уала-ҭахыла ргәы 
блит.

Ус иҟоуп ахақәиҭратә қәҧара, 
анцәа иаҳзишеит лассы-лас-
сы ҳҭынчра аиқәы рхаразы, атәра 
ҳҭамшәарцаз – иааҳар ҧшлароуп 
ахамеигӡара!

Уи бзиаҵәҟьаны еилыркаа-
уан март 15-16 рзтәи ажәылара 
иалахәыз ҳаибашьцәа.

Ҳ а и б а ш ь ц ә а  р ҭ о у р ы х 
адаҟьақәа унаргәы  лаҧшыр 
ухәы-ужьы еилана  ргылоит. 
Марттәи ажәылара, Гәымысҭатәи 
ахыр харҭала, ҳаҷкәынцәа  ақәра-
хьымӡақәа Аҟәа ахақәиҭтәра 
акәын издыр ҳәалоз. Ешырантәи 
рхырҕәҕәарҭақәа рҟнытә иахьеи-
уахеи излаҧшуаз, иууаӡа алашь-
цара зхаҧаз Аҟәа ушьапы ахь-
налаургыло ишьҭоу Аҳабла Ҿыц 
аҭарцәра раҧхьатәи рыпланқәа 
ируакын. Избан акәзар ажәылара 
иалахәыз  реиҳараҩык  ари 
аҳаблаҿ инхоз ракәын. Убарҭ 
дыруаӡәкуп уажәы сзых цәажәарц 
сҭаху, март 15 рзы иҭахаз Валери 
(Аҳмаҭ ҳәа зарҳәоз)  Акаки-иҧа  
Гәбаз. Диит иара Мгәыӡырхәа 
ақыҭан. Абжьаратә школ данал-
га ашьҭахь далгеит аргыларатә 
ҵараиурҭа. Аррамаҵзура дахысу-
ан Севастополь. 1978 шықәсазы 
аҭаацәара далалеит, динасыҧхеит 
16 шықәса ирҭагылаз Лиана 
Арӡынҧҳа. Усҟан Лиана ансамбль 
«Шьараҭын» аҟны дкәашон. 
Иаарласны аҭаацәара қәыҧш 
ииасуеит нхараҳәа ҳаҳҭны-
қалақь Аҟәаҟа. «Аҧсныргылара» 

аҧсуаа аҿар Аҟәа нхарҭа ҭыҧла 
реиқәыршәара хыс иҟаҵаны ар-
гыларахь ианадрыҧхьалоз, ау-
сура иалагаз дыруаӡәкын. Акыр 
шықәса аҧхӡы наҧхьаҳәо аус 
иуан, иагьиҧылеит, аҭаацәара 
қәыҧш ироуит рхатәы уадақәа 
«Аҧсуаа рыҩны» ҳәа изышьҭаз 
аҩнеихагыла ду аҿы. Аҧсны 
ахаара-абзаара зегьы ақырҭқәа 
рнапаҿы ианыҟаз имаҷын зхатә 
уадақәа зауаз аҧсуаа. Валери 
Лианеи насыҧ змаз ҭаацәаран. 
Ирыман хҩык ахшара: Асҭанда, 
Оксана, Альберт. Аибашьра ала-
гара шықәсқәак шагыз рыҷкәын 
ҧшьышықәса зхыҵуаз Альберт 
машәырла дрыцәҭахеит. Агәырҩа 
хьанҭа  ишаҵаз  аибашьра 
наҳахьӡеит.

Ақырҭуа-аҧсуа еибашьра 
иалагаанӡагьы Валери аҧсуаа 
рмилаҭтә гвардиа далан. Хҩык 
асабицәа ныҟәгатәыс ишимаз-
гьы ҿыц еиҿыркааз агвардиа 
имҩаҧнагоз аҽазы ҟаҵарақәа 
иа а и ҧ  м ы р ҟ ь а ӡ а к ә а  и х ы 
рылаирхәуан.

Аибашьра ианалагаз Аҟәа ин-
хоз аҧсуаа зегьы реиҧш иаргьы 
иҭаацәа Гәдоуҭаҟа идәықәҵаны, 
иҩ ы з ц ә а  д н а р ы в а г ы л е и т. 
Иҧшәма усҟан лцәа лтәымкәа 
дыҟан, ҩымз лабхәараа рҿы да-
агылеит, нас лхәыҷқәа лыманы 
Пицундаҟа диасит. Уаҟа инхон 
Аҟәантәи ихҵәаны инеиз аҳәсеи, 
ахәыҷқәеи. Валери ҧхынҷкәын 
28, 1992 шықәсазы, аҧҳа дыши-
оуз анеилыркаа, маҷк иҭаацәа 
рахь даарышьҭит, ииз иҧҳа  

еиҵбы  Лана ҳәа лыхьӡиҵеит. Нас 
деиҭацеит иҩызцәа аибашьцәа 
рышҟа. Хәажәкыра 14 рзы 
игәазхара изымбоз исабицәа 
баны дцеит Пицунда ажәыларахь 
иазыҟарҵоз иҩызцәа рахь.

Март 15-16 рзтәи ажәылараан 
иара дызцыз Славик Анқәаб 
напхгара зиҭоз агәыҧ аӡы ирны 
рҭыҧаҿы инеит. Абри ахҭыс 
игәаларшәо, аибашьҩы Бесик 
Ҭаниа исеиҳәеит: «Март 15 рзы 
Гәымсҭа аӡиас иху ацҳахь ҳцеит. 
Дҳаҧхьагылан ҳкомандаҟаҵаҩ 
Закан Амаршьан. Ҳнеит ҵаҟа – 

абаҟақәа ахьыҟарҵаз, Ешыра 
асаркьа ахьыҟоу. Усҟан уа иаабеит 
аҷкәын қәыҧш Вадим Лагәлааи, 
Валери  Гәбази, зегьы хьыӡҳәала 
ис гәалашәом , ирацәаҩын . 
Убра ҧшьымш амацәаз ҳҭакны 
ҳрыман. Уажәы-уашьҭан ацхы-
раара ҳазыҧшын. «Уа шәыҟаз 
ҳнеиуеит» ҳәа ҳарҳәон. Нас изле-
илкаахаз ала  ацхы раара ҳәа уаҩ  
дырмышьҭит.  «Ари мрагыларатәи 
ҳқыҭақәа реиқәрхаразы иӡбаз 
жәыларан», – убас иҳәеит усҟан 
адҵа ҟазҵақәоз ируаӡәкыз, иа-
хьа Аԥсны Афырхаҵа, иқәгыларак 
аҿы, марттәи ажәылараз алкаа 
ҟаҵо.

222-ҩык ҳаибашьцәа алаӡит 
абри ажәылара. Убра хабарда 
ибжьаӡыз рсиа далан Валери 
Гәбазгьы.

Аибашьра  ашьҭахь , Аҟәа 
Ахьӡ-Аҧша апаркаҿы ихаҭара 
шьақәыр гыланы, ҳаҭырла анышә 
д а м а р д е и т  В а л е р и  А к а к и -
иҧа Гәбаз. Данҭаха ашьҭахь 
«Агәымшәараз» амедал иана-
шьан Аҧсны Аиҳабыра  иҟарҵаз 
ақәҵарала.

Аҧсрала инҵәом ауаҩытәыҩса 
иҧсҭазаара. Валери иҭынхеит 
хҩык ахшара. Иҧшәма Диа-
на Арӡынҧҳа цхыраарак лыма-
ӡамкәа илаа ӡеит, аҵара иаллыр-
г е и т  л ы ҧ ҳ а ц ә а .  А с ҭ а н д а 
– медеи ҳәшьас аус луеит, Оксана 
– ахәыҷ баҳчаҿ  ааӡаҩыс дыҟоуп, 
аиҵыбӡа Лана лакәзар, уигьы 
амеди цинатә коллеџь далгахье-
ит. Рызегьы рыжәлар рыгәҭаны 
игылоуп иаҧсоу хшараны. Иахьа 
ари аҩнаҭа аџьџьаҳәа ахәыҷы 
иччаҧшь ҩныҩуеит.

Имыӡааит ҳаҷкәынцәа рыҧс-
ҭазаара зыхҭнырҵаз ҳхақәиҭра  
наӡа. Аҧсуа ида аҳ дамоуааит 
ҳ-Аҧсны!

Наира САБЕкиА 

«Саид» аҭаара ргәаҧхоит

Ишдыру еиҧш, март 8 – аҳәса 
Жәларбжьаратәи Рымш ауп. Уи 
амш аҽны аҳәса рыҧшәмацәа,ры-
ҷкәынцәа,рашьцәа,ранацәа,мамз
аргьы  ашәҭ шьыҵәрақәа рырҭоит, 

уи инамаданы аҳамҭақәа. Аха ари 
амш азы зегь раасҭа ихадароуп 
ашәҭқәа. Ари аныҳәа аламҭалаз, 
е с н а г ь  сҽ а з ы с ш ә о н  а ҳ ә с а 
хатәрақәа, мамзаргьы маҵзурак 

а а н ы з к ы л о  р ы х ц ә а ж ә а р а. 
Уажәшьҭа сҽазысшәар сҭаххеит 
ажәа ҧхақәа рызкра, аҭыҧ ду 
аанызымкыло, аха ахаҵам ҧҳәыс 
ззырҳәо,  зхатә џьабаала ажәлар 
ирыхәо ҟазҵо, иахьатәи ҳаамҭазы 
азҿлымҳара змоу. Аҳәса аӡәгьы 
изы имаӡам, иахьатәи ҳаамҭазы 
ихадароу аҭыҧ шааныркыло, 
аполитика аганахь ала уҳәару, 
абизнес аганахь ала уҳәару убас 
ирацәаны.

 Адәқьан «Саид» аҟны кыр шықәса 
аиҳабысгьы , хәаахәҭҩысгьы 
аус луеит Мадонна Какәбаа-
ҧҳа. Лара убас илцәаҩоуп, 
аханатә ауааҧсыра лара лышҟа 
и м ҩ а х ы ҵ у а  а х ә а а х ә ҭ р а з ы , 
гәык-ҧсык ала рызнеира,имыр-
гәамҵкәа ргәы иаҭаху рызнага-
ра. Абраҟа иазгәа ҭатәуп, лбиз-
нес маҷ даналагоз, маҷк шакәыз 
лыдәқьан, ҩыџьа ауаа зеивым-
суа иҟан, аха анаҩс илырҭбааит. 
Уи  з ы б з о у р о у  л а р а  л о у п , 
ауааҧсыра ргәазы ҳәарақәа ииа-
шаны ирызналгон, изакәызаалак 
лара лыдәқьан иҵоу иахьа 
уажәраанӡагьы сзашьҭои ҳәа 
акәымкәа, рыхәқәа ҳаракымкәа 
иҟалҵоит,аҭааҩцәа иахьынӡауа 
гәыла-ҧсыла дрызныҟәоит. Шаҟа 
шықәса ҵуазеи ахәаахәҭыҩцәа 

дырдыруеижьҭеи, ахаан лара лзы 
угәы узырхьша акы рҳәом. Убри 
аҟынӡа дарбанызаалак ахәыҷы 
инаиркны аду иҟынӡа лхы наган 
ламысла дрызныҟәоит. Ус уҳәар 
ауеит - ахәаахәҭра иаҭахузеи ҳәа, 
аха мап, уи иашам. Шаҟаџьара 
и г ы л о у з е и  а д ә қ ь а н қ ә а , 
шаҟаџьара убла хнакуазеи, 
иара убас иҟоуп ари адәқьан 
акәша-мыкәшагьы, аха аус злоу 
ахәаахәҭцәа ушрыз ныҟәо ауп. Урҭ 
убла еимарџахәны урызныҟәар, 
угәамҵ-хамҵуа урацәажәалар, 
аҩынтәраан  удәқьан иҩналаӡом. 
Убри ауп изыхҟьо ахәаахәҭра 
ахьыҟам адәқьанқәа. Иара убас 
иазгәаҭатәуп, ари адәқьан аҟны 
Мадонна Какәбаа аус шлыцы-
луа лацала Ангелина Ажьиба. Урҭ 
реизыҟазаашьа русураҿы иум-
бар залшом. Рҩыџьагьы анык 
илхылҵызшәа, аиҳәшьцәа реиҧш 
еихӡыӡаауа, пату еиқәырҵо, алаф 
еибыҳәо аус еицыруеит. 

Арҭ аицалацәа Мадонеи Ан-
гелинеи и р з е и ҕ ь а  ҳ ш ьо и т  
агәабзиареи, амншәалареи, 
аихьӡара бзиақәеи.

Стелла САҚАНиА



Ззанааҭ зыҧсҭазаароу

4  ад. «Аԥсны», № 11

А р е с п у б л и к а т ә  ҳ ә ы н ҭ қ а р р а т ә  у с ҳ ә а р ҭ а  « А ҧ с н ы м е д и а »

аҭел: +7 (840) 226-15-75 / 226-59-73
аҭыӡҭыҧ: Аҧсны, Аҟәа ақ., Ажәанба имҩа, 9

 Аредактор хада 
инапынҵақәа назыгӡо

                         Борис ҚАџьиА

gazeta-apsny.info 
apsnygazeta@mail.ru

Агазеҭ  адҵала иҩым астатиа ахә аредакциа иазшәаӡом                                                          Агазеҭ  ахә – 20 мааҭ

Март  15 рзы  Аҧсны жәлар рышәҟәыҩҩы 
А л ы қ ь са  Го г әуа  9 1   ш . и х ы ҵ уе и т

Аҧсҭазаара ацәқәырҧақәа 
з ы ҽ р ы з ы м ҭ о

«Сара аҧсҭазаара аибарххарақәа схәыҷаахыс срылахәуп, акыр 
скыдырҟьахьеит, аха уи ацәқәырҧақәа сыҽрымҭакәа иахьа 
уажәраанӡа сааит.

ҳара доуҳала иҕәҕәоу жәларуп. Аҳәынҭқарра ашьақәыргылара 
ҳалшеит. Сара сыжәлар бзиа избоит, рымаҵ аура сазхиоуп. ҳара 
жәларык ҳауп, ҭаацәак ҳауп, збызшәа мырӡкәа иаазгаз амилаҭ 
хәыҷы, урҭ жәлары наӡоуп, ахаангьы иӡуам, иҧсуам».

А.ГоГәуА
Абас иуаажәлари ибызшәеи 

дрыз гәдуны дрых  цәажәоит 
сынтәа 91 шықәса зхыҵуа ашә-
ҟәыҩҩы ду, ауаажә лар ратә 
усзуҩы Алы қьса Гогәуа.

Дарбан шәҟәыҩ ҩы заалакгьы 
алите ратураҿы иҷыдоу ихатәы 
мҩа имазароуп. Ашәҟәыҩҩы 
аҧхьаҩ изоуп дзы хандеиуа. 
Убри аҟнытә, имазароуп абаҩ-
хатәра. Аха абаҩхатәра мчы-
ла ашәҟәыҩҩы инапаҿы аагара 
илшаӡом. Абаҩ хатәра аҧсабара 
инаҭароуп, уи иацзароуп адырра. 
Аҩбагьы хеиба рҭәааны, еицхыра-
аны дшьа қәдыргылоит иҭышәын-
тәалоу ажәа азҟаза.

Аҧсуа ҧхьаҩы аҧсуа шәҟәы-
ҩҩы иҟынтә иаҳарц, ибарц иҭахуп 
ҳара ҳабжьы, ҳбызшәа, ҳажәа, 
ҳдоуҳа, ҳкультура  уҳәа ирацәаны 
аҧсҭа заара аганқәа ирыдҳәалоу 
зегьы. Ҳәара аҭахым, досу ииҭаху 
иҩуеит, уи дагьақәиҭуп.

Абаҩхатәра иахьын ӡаинаҭо 
иагымкәа аус азызуа, аҩымҭақәа 
раҧҵара зыҧс ҭазаара азку 
зхатәы дунеи змоу шәҟәы ҩҩуп 
Алықьса Гогәуа.

А ш ә ҟ ә ы ҩ ҩ ы  и ц ә ы р и г о и т 
даҽаӡәы изгәамҭо, илаҧш зхьым-
суа аҧсҭа заара аганқәа.

Ҳаамҭазтәи аҧсуа прозаҿы 
А.Гогәуа имоу аихьӡарақәа рыла, 
ицназго даҽа ҧсыуа рҿиаҩык 
дыҟам ҳәа иҧхьаӡоуп. Уи ина-
пы иҵыҵхьеит аҧхьаҩцәа рыб-
жьара инарҭ  бааны азхаҵара 
зауз, идеиалеи сахьар  кыратә 
ҟаза ралеи иҳараку, тематика-
ла еиуеи ҧшым хыҧхьаӡара 
рацәала ажәаб жьқәа, аповестқәа, 
ароманқәа. Уи ипер сонажцәа 
аӡәи-аӡәи еиҧшымкәа еилам-
ҩашьо аҟазшьақәа ныҟәызго 
хаҿса хьақәоуп. Урҭ аҧхьаҩ 
и гәни  кылартә , ихдыр  раҿы 
акыраамҭа инхартә, ддырхәы-
цыртә, ауаҩы тәыҩса иҟазшьа 
бзиақәа илара аӡартә иҵаулоу 
ахәыцрақәа издыр ҵысуеит. 
Жәпаҩык аҧхьа ҩцәа ирҳәоит 
Алықьса Гогәуа ибызшәа мчуп 

ҳәа. Ааи, ииашоуп, аха убри ам-
чрала ҳара ҳбызшәа даҽа гьа-
мак аҵаҵаны иааирҧшуеит, 
иҵаулоуп. Уи ишьҭихуа атема, 
иааирҧшуа ахаҿсахьа, зда царҭа 
амам ала  инҭырҳәцааны аҧхьаҩ 
идигалоит.

Ашәҟәыҩҩы ирҿиамҭақәа 
рперсонажцәа рхаҿ сахьақәа 
рахьтә иаагозар Елана лхаҿсахьа 
анааир  ҧшауа угәы иаана гоит 
абри аҧҳәыс лыҧс ҭазаара зе-
гьы шьаҿа-шьаҿала длышь-
ҭагылазшәа. Избан акәзар, Елана 
аҧсҭазаара иазааигәоу, иҵабыргу 
хаҿсахьоуп. Ажәабжь «Аласба» 
аҟны акәзар, иалагалоу аперсо-
нажцәа,  Арсана ихьаа, иара убас 
изымцәажәо аласба агәҭыха, 
ахьаа монологла иаарҧшуп.  
Абраҟоуп иахьааҧшуа ашәҟәы-
ҩҩы ибаҩхатәра, идырра.

Ҿырҧшыс иааҳгар имыцхәхом 
Алықьса Гогәуа ирҿиамҭақәа 
рҟынтә иажәа хьыр шәыгәқәа: 
«Ҳбызшәа ҳахәламшәа ианҭаба 
уи ақәӡаарахь ҳнанагоит», «Иацы 
– иахьатәи гәалашәароуп, уаҵәы 
– иахьатәи гәыҕроуп», «Иҧшӡоуп 
амҩа иану даныҟоу, дыҧшӡоуп 
ауаҩы, амҩа данану», «Акыр улан-
гьы Анцәа уаниша, ианаамҭоугьы 
уи р о у п » , « Ҳ а р а  и а н а к ә ы -
заалакгьы нцәас иҳамоу Аламыс 
ауп. Ҳажәлар еиҳа ианы ҕәҕәаз, 
рыламыс ҳаракны ишь ҭыхны иа-
ныргоз, азакәангьы убас иазыҟан, 
иара дара ахьчон, дара – иара. 
Ажәлар рымаҵ зуҵәҟьоит ҳәа иа-
лагаз, ауадаҩрақәагьы дыриааиу-
еит, амҩа иашагьы иҧшаауеит. Уи 
иаразнак ажәлар рҟынӡа инаӡоит, 
иагьацныҟәоит, даргьы еиднакы-
лоит».

Абарҭ ажәа хьыр шәыгәқәа 
рыла ихыр кәшоу, зыжәлар акыр 
ирзааҧсахьоу, аҧхьаҩцәа рыбзи-
абара зцу ашәҟәыҩҩ ду изеиҕьа-
ҳшьоит агәабзиара, ижәлари 
иҧсадгьыли шьардаамҭа дры гы-
мзааит.

 Хамида АҩӡБА

Ауаҩи уи  иуси

Ззанааҭ зыҧсҭазаароу

«Саныхәыҷызгьы арҵаҩы 
изанааҭ алхны исыман, ахәыҷқәа 
еизганы, еидыр тәаланы акы 
дсырҵарц, ирзеи ҭасҳәарц сала-
гон», – ҳаиҿ цәа жәара хацыркуа 
лажәа дналагеит акыр шықәсқәа 
инеиҧа нкыланы алагарҭатә 
классқәа рҿы ахәыҷқәа аҵара 
дзырҵо, акыр абиҧарақәа 
еиҵаза  аӡахьоу, ззанааҭ иазҟазоу, 
ҭакҧхы қә ралагьы иазнеиуа 
Д.Гәлиа ихьӡ зху Аҟәатәи 4-тәи 
абжьаратә школ арҵаҩы Свет-
лана Арда шьыл-иҧҳа Кәарҷиа-
ҧҳа.

С.Кәарҷиа М.Горки ихьӡ зхыз 
Аҟәатәи арҵаҩратә институт да-
налга ашьҭахь, раҧхьа лзанааҭ 
ала аусура далагеит дахьиз-
дахьа аӡаз Отаҧ ақыҭан. Отаҧтәи 
абжьаратә школ аҟны 7-шықәса 
аиҵбы ратә клас сқәа рҿы рҵа ҩыс 
аус луит.

Анаҩс, Д.Гәлиа Иҩны-музеи ахь 
диасит. 12 шықәса араҟа аус луит 
аҭҵаарадырратә усзуҩы еиҵбыс, 
амузеи аҭоурыхи, араҟа иҵәаху 
амаҭәарқәеи, Д.Гәлиа иҭынхеи 
рзеиҭалҳәон уахь имҩахыҵуаз 
аҭааҩцәа.

Уи лажәақәа рыла, амузеи 
аҟны гәахәа рала аус шылуазгьы,  
лгәы лыхон лырҵа ҩратә занааҭ 
ахь, ҳарҵаҩ илҳәарызеи ҳәа 
илзыҧшуаз ахәыҷқәа рҿаҧхьа 
ҩаҧхьа аурок амҩаҧгара даара 
лгәы азыҳәон.

Аҧсны Аџьынџьтәылтә еибашь-
ра ашьҭахь, шықәсқәак ааҵхьаны 
инаӡеит Светлана Ардашьыл-
иҧҳа лгәаҳәара, аусура далагеит 
Аҟәатәи аҧшьбатәи абжьаратә 
школ аҟны аиҵбыратә классқәа 
рырҵаҩыс. Уижьҭеи 6-абиҧарак 
е и ҵ а  л а а ӡ а х ье и т, р б ы з ш ә а 
а г ә ы б ы л р е и  а б з и а б а р е и 
рылааӡаны аҧсы шәала ихәыцуа, 
ицәажәо адыр  рақәа рыҭаны иоу-
лыжьхьеит.

Аҧышәа бзиа змоу арҵаҩы 
ҳаиҿцәа жәараан иазгәалҭеит, 
аҵара аиура инаҷы даны, иха-
дараны ишылшьо ахәыҷқәа 
аҧсуаҵас рааӡара. Абызшәа 
абзиабареи, рыжә лари рыҧ-
садгьыли ргәыбылреи рыланы 
рааӡара хымҧа датәиуп ҳәа лгәы 
иаанагоит.

А и а ш а з ы , ҧ с а б а р а л а  д а -
ара иҧшӡоу, ҭоурыхлагьы ибе-
иоу, Аҧсуара ашьаҭа ахьыҕә-
ҕәоу ашьха қыҭа Отаҧ ииз 
аҧҳәызба аҧсуа ицәаҩа ҟазшьа 
бзиақәа хырҩа ахьрылҭо уаҩы 

иџьеишьартә иҟам. Уи дызлааӡоу, 
лшьа-лда иалоу аҟазшьа бзиақәа 
рылалааӡоит изызҳауа абиҧара 
ҿа, ирылҭо адыррақәа инары-
варгыланы. Даара зҿабызшәа 
х а а у, з ы ҿ ҵ а  а р а г ь ы  м а р и -
оу рҵаҩуп. Зегь раҧхьаӡагьы 
уи ахәыҷқәа досу хаҭа-хаҭала 
рҟазшьа гәаҭаны рымаршәа 
кны рызнеишьа дақәшәоит. Ес-
нагь аҿы ц дашьҭоуп, аурыс ме-
тодика еиҭаганы ахархәара 
анал ҭогьы ыҟоуп, лассы-лассы 
имҩа ҧылгоит иаарту аурокқәа. 
Ах ә ы ҷ қ ә а  з е г ь ы  е и ҧ ш н ы 
дырзы ҟоуп, еилых лымам. Урҭ 
аҵара ргәы ақәҧым ҵәарц 
ибжьа лгалоит ахәмар рақәа, 
ларгьы данрыц  хәмаруагьы 
ыҟоуп. Ажәакала, илахҿыхны 
имҩаҧылго аурокқәа ирыбзоу-
раны ахәыҷқәа ирыз гәамҭакәан, 
ирмарианы аҵара рылшоит 
апрограммаҿы изхысраны ирбоу 
аҵатәхәқәа.

«Арҵаҩра – ари сара исыҧс-
ҭазаароуп. Иага сгәалаҟазаара 
ҽеимзаргьы акласстә уада 
с а н а а ҩ н а л а л а к  и а р а з -
н а к  инасыхҟьоит. Ахәыҷқәа 
сшаа  ры  ла  ҧшлак  сымчқәа 
ааҩбахоит, «амҵәы  жәҩақәа» 
соуеит. Ахәыҷқәа исырҭоит 
агәала  ҟазаара бзиеи «амҵәы жә-
ҩақәеи», –  дҳацәажәон арҵаҩы.

Ахәыҷқәа рааӡараҿы иаалыр-

ҧшыз ақәҿиарақәеи урҭ 
ад ы р р а қ ә а  р ы з н а г а р а ҿ ы 
лџьабааи рзы уи иланашьоуп 
аҳа ҭыртә шәҟәқәа маҷы мкәан.

«Рҵаҩык иаҳасабала сышьақә-
гылареи, иара уи азанааҭ алхрахь 
схьаҧшреи зыбзоуроу аҧышәа 
змоу раҧхьатәи сырҵаҩцәа  
Раиа Мамиа-иҧҳа Адлеиба, Лили 
Панџьа-иҧҳа Адлеиба роуп», – 
ҳәа инаҵшьны иазгәалҭеит иахьа 
акыр абиҧара еиҵаза аӡахьоу 
арҵаҩы.

«Ҳара ҳҭаацәараҿы 7-ҩык 
ахшара  иҳазҳауан , 4 -ҩык 
аишьцәеи, 3-ҩык аиҳәшьцәеи 
ҳаҟан (иахьа ҩыџьа сашьцәа 
рдунеи рыҧсаххьеит). Саб Ар-
дашьыл Кәарҷиа, ақыҭаҿы 
зны дыбри гадирын, даҽазных 
аферма деиҳабын, акраамҭа 
ҳасеибеилыргаҩыс дыҟан, аҩны 
даҳбаӡомызт шамаха. Ажәлар 
дырза аигәан, урҭ рҿы ҳаҭыр 
иман. Ахәыҷқәа ҳааӡараҿы 
аџьабаа збоз ҳан Сариа (Дусиа) 
Амқәаб-ҧҳа лакәын. Усҟантәи 

аамҭеи уажәи еиҿыр ҧшны 
сахәаҧ шуазар, ҳара ҳазлааӡаз 
Аҧсуареи абызшәа агәцаракреи 
иахьа инаскьазшәа збоит», – 
лҳәеит аҿар рхым ҩаҧгашьа 
иҵегьы иҿырҧшыган илбарц 
шылҭахәу азгәаҭо. 

Иахьа аҧсшәа ззымды-
руа аҿар ахьырацәоу лгәы иа-
ланы, «ахәыҷқәеи аҭаа цәеи 
рацәак рхараны избом сара 
хатәы быз шәала иахьым цәажәои 
иахьырзымдыруеи рзы. Иааҳа-
кәыршаны имҩаҧысуа аглобалтә 
цәырҵрақәа ирыхҟьоит еиҳарак 
сгәанала. Аинтернет ахархәара, 
амульт фильмқәа, асахьаркыратә 
фильмқәа аҧсышәала еиҭагоу 
шыҟоугьы, аинтернет аҟны 
еи у е и ҧ ш ы м  а х ә м а р р а қ ә а 
инадыркны урыс быз шәала 
иуҧылоит, уи азҿлымҳара арҭоит 
ахәыҷқәа. Уи инаҷы дангьы уахь-
неилак аурыс бызшәа аҧыжәара 
амоуп ҳтәылаҿы, аизарақәа, 
аилатәа рақәа инадыркны урыс 
бызшәала имҩаҧаагоит. Ҳәарада, 
арҭқәа зегьы анырра ҟарҵоит», – 
лҳәеит уи.

«Иахьа ахәыҷ бзиақәа ҳамоуп. 
Аҧсшәа ззымдыруагьы, аҧсуаҵас 
ааӡара рымоуп, аламыс, ауаҩра 
рылоуп. Ажәакала, урҭ абызшәа 
аҿы заҵәык ауп иахьхьысҳау. 
Ҳхәыҷқәа амҩа иаша рықәҵаразы 

ҳарцәымаашьароуп, иҳалшо зегь 
ҟаҳҵароуп. Зхатәы бызшәа ззым-
дыруа, уи аҩнаҭаҿы измаҳауа 
ирҵара ауадаҩра ацуп, аха 
«аиҳабгьы-аиҵбгьы, зегь ҳамчқәа 
еибаҳҭар ҳбызшәа еиқәхоит, 
аҿиара аиуеит. Хаҭала, сара 
сыҧсҭа заараҿы ҿыц азанааҭ алх-
ра слахьын ҵахозҭгьы, ҩаҧхьа иа-
лысхуан арҵаҩ изанааҭ, гәыҵхас 
исымоу ҳҵеира рхатәы бызшәала 
иҩуа  иаҧхьо  аҵарадырра 
рыҭаразы» – азгәал ҭеит Светлана 
Арда шьыл-иҧҳа Кәарҷиа-ҧҳа, 
ҳаицәа  жәара ахыр кәшараан.

Светлана Ардашьыл-иҧҳа дыз-
лоу, аус зцылуа арҵаҩратә еи-
лазаара – «аҭаацәара» ду аҿы 
ҳаҭыр лықәуп, бзиа деицырбоит, 
лааӡамҭацәеи лоушьҭымҭацәеи 
ракәзар, лассы-лассы дыргәа-
лашәоит, лџьабаа азы «иҭабуп» 
ҳәа ларҳәоит. Ҳәарада, арҵаҩы 
изы ҳамҭас иҟоу зегьы иреиҳауп 
иааӡамҭацәа иџьабаа андмырӡуа.

Алиса ГәАжә-ҧҳА


